
				এই পাতাটির মুদ্রণ সংশোধন করা প্রয়োজন। 
বিবাহ
২৬ ফেব্রুয়ারি ১৮৯৪ ( ১৫ ফাল্গুন ১৩০০ ) তারিখে ঋষিবর মুখোপাধ্যায়ের কন্থা নলিনী দেবীর সহিত সুরেশচন্দ্রের বিবাহ হয় । নিত্যকৃষ্ণ বসু ৰ্তাহার “সাহিত্য-সেবকের ডায়েরি’তে ( ‘সাহিত্য’, শ্রাবণ ১৩১০ ) এই বিবাহের বিশদ উল্লেখ করিয়াছেন ।
সাময়িক-পত্র সল্পাদন
সুরেশচন্দ্র ১৪-১৫ বৎসর বয়স হইতেই বাংলা রচনায় হস্তক্ষেপ করেন । ‘পতাকা’, ‘সমাচার চন্দ্রিকা’ ও ‘সুরভি ও পতাকা'র পৃষ্ঠাগুলিতে তাহার অনেক প্রাথমিক রচনার সন্ধান মিলিবে । তিনি কবিতাও লিথিতেন । কুড়ি বৎসর বয়সে তিনি মাসিকপত্র সম্পাদনে ব্ৰতী হন ।
‘সাহিত্য-কল্পদ্রুম’ ঃ - ১২৯৬ সালের শ্রাবণ (জুলাই ১৮৮৯) মাসে শিলাগ্রসন্ন ভট্টাচার্য্যের সম্পাদনায় ‘সাহিত্য-কল্পদ্রুম’ নামে একখানি মাসিকপত্র ও সমালোচন প্রকাশিত হয় । ইহা ৩ নং বডন স্কোয়ার, নুতন কলিকাতা যন্ত্রে মুদ্রিত ও উপেন্দ্রনাথ মুখোপাধ্যায় ( পরে ‘বসুমতী’র স্বত্বাধিকারী ) কর্তৃক প্রকাশিত হইত। প্রকাশক কতৃক অমুরুদ্ধ হইয়া সুরেশচন্দ্র ইহার ৭ম সংখ্যা (মাঘ ১২৯৬) হইতে সম্পাদনভার গ্রহণ করেন । বলা বাহুল্য, পত্রিকার সহিত তাহার কোন আর্থিক সম্বন্ধ ছিল না । ৯ম সংখ্যায় (চৈত্র ) ‘সাহিত্য-কল্পদ্রুমে’র বর্ষ শেষ হইলে “সম্পাদকের নিবেদনে” সুরেশচন্দ্র লিথিয়াছিলেন :–
“এই পত্র যখন প্রথম প্রকাশিত হয়, তখন অন্য ব্যক্তি ইহার সম্পাদক ছিলেন । বিগত মাঘ মাসে, আমি প্রকাশক কর্তৃক অনুরুদ্ধ হইয়।, ‘সাহিত্য-কল্পদ্রুমে’র সম্পাদন-ভার গ্রহণ করি ...

